
25zcks.uoz.edu.krd @zakhocentre @zakhocentre @zakhocentrezcks@uoz.edu.krd

گۆڤارا رووگەهـ ژمارە )١٣( هاڤین و پاییزا 202١

مەلا یاسین توپراك
١٩٩٤-١٩٠٦

به رهه ڤكرن و وه رگێڕان :

/ عمران عیسا حه بیب 

دیــرۆکا مــە کــوردان یــا پــڕە ژ زانایــان، بەلــێ جهــێ داخێیــە 
هەتــا نهــۆ ل دویــڤ ئــەوی ئاســتێ پێدڤــی نــە هاتینــە نیاســین. مــن 
ڤییــا ئێــک ژ مەزنــە زانایێــن مــە بدەمــە نیاســین، ئــەو ژی ســەیدا 
ئەڤــی  نهــۆ  هەتــا  مــە  زۆربەیــا  بــاوەرم  توپراک(ـــە،  یاســین  )مــەلا 
ســەیدایی نانیاســن، مــن ژی ئەدڤیــا د ئەڤــێ گۆتــارا خــۆدا ســەیدای 
ب شــوەیەکێ کــورت ژ بــۆ هــەوە بدەمــە نیاســین کا ســەیدا مــەلا 
یاســین کییە و کەنگی ژ دایک بوویە و کەنگی وەغەرکرییە 
و ل دەڤ کــێ خواندییــە و کەنگــی دەســتویری وەگرتییــە، چ 

بەرهــەم هەیــە.

ژیانامە :
سەیدا ل سالا )١٩٠٦( زاینی ل گوندێ خەرزێکا گرێدای 
باژێــرێ ئامــەدێ ل باکــوورێ کوردســتانێ هاتییــە ســەر دونیایــێ، 
کۆرێ مەلا دەروێشییە، ب کەسکێ زانا دهاتە نیاسین، ناڤێ دایکا 

ئەوی شەمســیخانە، دوو بوچوون بو بنیاتێ وان یێ هەین :
ئێک : ئەسلێ خۆ خەلکێ شامێیە.

دوو : ژ لایــێ بابێڤــە دگەهیتــە موحیەدیــن ئەلعەرەبــی، بنیاتــێ 
وی ب دروســتی نەهاتییە زانین و ســەیدای ب خۆ ژی نەڤیایە دناڤ 

خەلکێــدا هوســا بهێتــە نیاســین.

ژیانا هەڤژینییێ : 
ســەیدا هێشــتا قوتابــی بــوو ژیانــا هەڤژنیــێ ل گــەل زەینەبــا 
کچــا ئیبراهیمــی  پێکهینــا، د ئەڤــێ هەڤژینیێــدا خــودێ ســێ 
ــان.  زارۆکێــن کــۆر ب ڕزقــێ ئــەوان کــر: ســەلامەدین،هادی وعەدن
هەڤژینیــا ئــەوی یــا دوویــێ ل گــەل نەڤیــا شــێخ محمــد ســەلیمێ 
ئەڤــێ  ڕیحانــێ پێکهینــا،  هیــزان، کچــا شــێخ مووســا، خاتینــا 
هەڤژینیــێ گەلــەک ڤەنەکێشــا و پشــتێ دوو ســالا خاتینــا ڕیحــان 
بــەر  ئــەوی چــووی  دلۆڤانییــا خــودێ، پشــتی هەڤژینــا  بــەر  چــوو 
دلۆڤانییــا خــودێ، ژیانــا هەڤژینیــێ ل گــەل کچــا مــەلا یووســفی، 

خاتینــا یاســەمین پێکهینــا.

دیرۆکا مە کوردان یا پڕە ژ زانایان، بەلێ 
ئەوی  دویڤ  ل  نهۆ  هەتا  داخێیە  جهێ 

ئاستێ پێدڤی نە هاتینە نیاسین.

وەغەرکرن :
ســەیدای ل ٥ـــی کانوونــا دووێ ل ســالا )١٩٩٤(ێ زاینــی 
ل ســەنتەرێ ئامــەدێ ل مــالا فــواد توپــراک ل دەمــێ ســپێدی بــەری 

ــا خــودێ. ــەر دلوڤانی روژهەلاتنــێ چــوو ب

کەسایەتیا وی یا زانستی :
هێشــتا ژییــێ مــەلا یاســینی )٦( ســال بــوو، بابــێ ئــەوی چــوو 
بــەر دلۆڤانییــا خــودێ  ژ بــەری بابــێ وی بمریــت وەســیەت ل دایــکا 
ئــەوی کــر کــو مــەلا یاســینی بدەتــە بــەر خواندنــێ، دایــکا ئــەوی 
ژی هنارتــە دەڤ خالێــن ئــەوی ل گونــدی، ل دۆر هنــدەک بۆچوونــا 
دبێژن کو هنارتە دەڤ مەلا سالحی و ل دەڤ ئەوی خواند، سەیدا 
د مەدرەســێدا قوتابیەکــێ هەرەزیــرەک و تێگەهشــتی بــوو، ســەیدا 
مەلا یاسین وەکی هەمی مەلایێن کوردان دەرسێن وەکی)نەحو، 

تەفســیر، فیقهـــ ،  ســیرەت، حەدیــس، مەنتــق( خواندینــە. 

د 2١ ســالێن خــوە یێــن خواندنێــدا مــەلا یاســینی 
ب تنــێ ل دەڤ ســێ ســەیدایا یــێ  خوانــدی :

ل دەڤ مــەلا ســالحی )قورئــان و مەولوودنامــە و عەقیــدە( 
یــێ خوانــدی ، ل دەڤ مــەلا ئیبراهیمــی- بەلــێ کێــم دەرس ل 
دەڤ خواندینــە- و ل دەف مــەلا یەحیــای، و پتریــا خواندنــا خــوە ل 
ــێ زاینــی  دەڤ ئەڤــی مــەلای خواندییــە ، دەســتویری ل ســاڵا ١٩33ـ
ل گونــدێ فێرهانــدێ گرێــدای قــەزا ســلیڤان ل ئامــەدێ، ل دەڤ 

مــەلا یەحیــای وەرگرتییــە.

ناسناڤێن وی یێن زانستی : 
ســەیدای )٥٠( ســالان وانــە یێــن گۆتینــە قوتابیێــن خــۆ. 
نێزیکی ١٠٠ قوتابیا هەبوون، دەستویری دایە )١٠٠( قوتابیێن خۆ، 

سەیدا دناڤا قوتابیێن خۆدا ب سێ ناسناڤان دهاتە نیاسین :

ئێک : سەرۆکێ زانایان.
دوو : چیایێ زانینێ.
سێ : دەریا زانینێ. 

کەسایەتییا ئەدەبی : 
ئەدەبــی  یــا  ســەیدای  کەســایەتییا  بێژیــن  دشــێن  ئــەم 
هەبــوو  ئەدەبییاتێــدا  د  بــاش  زانینــەکا  گرنگــە،  بابەتەکــێ 
هەروەســا  ئــەو گرێــدای ب شــاعێرێن ژبــەری خۆڤــە بــوو، د ناڤــا 
هەلبەســتێن ئەویــدا ئێــک پەیــڤ یــان ژی  ڕســتە یــا بــێ ڕۆل، بــێ 
کار، بــێ ڕامــان نەبــوو. ســەیدای د هەلبەســتێن خــۆدا پەیڤێــن بهێــز 

و پــڕی ڕامــان ب شــێوەیەکێ جــوان و رێکوپێــک نڤیســینە.

ل دەستپێکا  پەرتووکا خۆ یا ب ناڤ )روض الحياة - كشف النقاب( 
ب ڤی ڕەنگی بەحســا ســالوخەتێن خودایێ مەزن دکەت : 

هەچـی ئـابـێ بـەحر و چـــــــــــەم کانیـیا

د گـەل ئـابـێ بـاران و بـــــــــــەرفـا چــیــیا

بـبـن تـەڤ حـبر ئەو مــــــیاهێ غــــەدەق

و ئـەطباقێ ئەرد و ســــــەمـا بـن وەرەق

و هەم بن نەبات و شەجەر تەڤ قەلەم

مـەلەك جن و ئینــسان بکن تەڤ ڕەقەم

نکان عەد بکن بۆ تە ئەوســـــافێ قەنج

وەلەو کو بکێشن هەمی تەعب و ڕەنج

ده ستنڤیسا 
په رتووكا ئەوی یا 
بناڤێ )روض الحياة 
- كشف النقاب(. 

یا  سەیدای  کەسایەتییا  بێژین  دشێن  ئەم 
باش  زانینەکا  گرنگە،  بابەتەکێ  ئەدەبی 
ئەو  هەروەسا  هەبوو  ئەدەبییاتێدا  د 

گرێدای ب شاعێرێن ژبەری خۆڤە بوو.

ئانکــو : ئەگــەر ئاڤــا دەریــا، چــەم، کانــی، بەفــر، بــاران 
و چیایــان هەمــی پێکڤــە ببنــە حوبــر، ئــەرد و ئەســمان ب هەمــی 
قاتێن خۆڤە ببنە لاپەر، دار و بار ژی هەمی ببن پێنۆس،  فریشــتە 
و جــن و مــرۆڤ هەمــی پێکڤــە بێــن و هەولبــدە وه ســفا خودایــێ 
مــەزن بکــەن، ســەرەڕای هەمــی زەحمەتــا ئــەوان ژی، لــێ دیســان قــەت 

نەشــێن ب دوروســتی وەســفا خودایــێ مــەزن بکــەن.

هــەر وەکــی خودایــێ مــەزن ب خــۆ د ســورەتا )ئەلکەهــف 
ئایەتــا ١٠٩( دا  دەمــا بەحــس ل ســالوخەت و نیشــانێن خــۆ دکــەت 

هوســا کــەرەم دکــەت :

ــدَ  ــڵ أنَ تنَفَ ــرُ قبَْ ــدَ ٱلْبحَْ ــى ڵنفَِ ــتِ رَبِّ كَلِمَٰ ــداَداً لِّ ــرُ مِ ــوْ كَانَ ٱلْبحَْ ــل لَّ )قُ
ــددَاً(  ــهۦِ مَ ــا بِمِثلِْ ــوْ جِئنَْ ــى ۆڵ ــتُ رَبِّ كَلِمَٰ

ئانکــو : )ئــەی موحەمــەد بێــژە : ئەگــەر دەریــا ببنــە حوبــر 
بــۆ پەیــڤ و ســالوخەتێن خودایــێ مــن- پــێ بێنــە نڤیســین- دێ ئاڤــا 
دەریایان ب دویماهی هێت بەری پەیڤێن خودایێ مەزن ب دویماهی 
بێــن، ئەگــەر هنــدی ئــەوان ژی بێنــە ســەر هــەر دێ ب دویماهــی هێــن 

و پەیڤێــن خودایــێ مــەزن ب دویماهــی ناهێــن(.

ده ستنڤیسا 
په رتووكا ئەوی یا 
بناڤێ )روض الحياة 
- كشف النقاب(. 

بەرهەم :

روض الحياة - كشف النقاب :	 
ئــەڤ پەرتووکــە پێکدهێــت ژ ٢٤٩ لاپــەڕا و ٢٦ بابەتــان، 
ئەڤــە ل دویــڤ داخوازییــا هاتییــە نڤیســن، پەرتــووک گرێداییــە ب 
بابەتــێ بەهشــت و جەهنەمێڤــە ، هەروەســا گرنگییــەکا زۆر دایــە 
بابەتێــن ڕەوشــتی. ئــەڤ پەتوکــە ل ســەر قورئانــێ و ســنەتێ هاتییــە 
نڤیســین،  یــێ جــوان هاتییــە  ئەدەبــی  نڤیســین و ب شــێوازەکی 

پەرتــووک هــەر ب زمانــێ کــوردی هاتییــە نڤیســین.

تەفسیر :	 
َ وَأطَِيعـُـوا  ســەیدای ب تنــێ تەفســیرا ئایەتــا )قـُـلْ أطَِيعـُـوا اللَّ
سُــولَ( گوهدارییا خودێ و پێغەمبەری ئەوی بکن- یا کری.  الرَّ
ب تنێ مەرم ژێ ئەوبوو کو بانگەوازیەکێ بۆ ئەهلێ علمی بکەت 

و ســەیدای ئــەڤ پەرتووکــە ب زمانــێ عەرەبــی نڤیســییە. 

عەقیدا ئیمانێ یا ئێکێ :	 
ســەیدای ئــەڤ بەرهەمــێ خــۆ ژ بــۆ زارۆکێــن کــوردان یــێ 
نڤیســی، ئــەوی ب شــێوازەکێ کــورت و ب ســاناهی نڤیســییە دا 
کــو زوی بهێتــە خوانــد و ژبەرکــرن، ســەیدای ئــەڤ پەرتووکــە ژی 

ب زمانــێ کــوردی نڤیســییە. 

دیوان :	 
بابەتــان  گەلــەک  ل  بەحــس  خــۆدا  دیوانــا  د  ســەیدای 
ژی  ئــەو  بابەتەکــێ،  دایــە  یــا  هــەر گرنگــی  بەلــێ  یــا کــری، 
حەزژێکرنــا خــودێ و پێغەمبــەری ئــەوی بــوو)س. خ( ســەیدای دیوانــا 

خــوە ب کــوردی و عەرەبــی نڤیســییە. 

تەجوید :	 
ژبــەر کــو ســەیدای گەلــەک گرنگــی ددا قورئانــێ، ئــەوی 
ئــەڤ بەرهەمــە ب شــێوازەکێ جــوان و ڕێکوپێــک چێکرییــە داکو 

بهێتە خواندن، ژ بەر هندێ ئەوی ئەڤ پەرتووکە یا نڤیسی.

ده ستنڤیسا 
په رتووكا ئەوی یا 
بناڤێ )روض الحياة 
- كشف النقاب(. 

